
Ва УА «Беларуская дзяржаўная сельскагаспадарчая акадэмія» быў распрацаваны комплексны ветэрынарны прэпарат 

«Карнівіт» з гепатапратэктарным эфектам. Прэпарат складаецца з вітаміна Е, карніціна, гліцынату цынку, натрыю 

цытрата. Вострая, падвострая і хранічная таксічнасць прэпарата вызначалася на белых мышах. Пры вывучэнні вострай 

таксічнасці была вызначана яго сярэднесмяротная доза (ЛД50), якая склала 10800 мг/кг. На падставе атрыманых вынікаў 

прэпарат «Карнівіт» ставіцца да IV класу небяспекі – рэчывы маланебяспечныя. Даследаванні па вывучэнню падвострай і 

хранічнай таксічнасці праводзіліся на працягу 120 дзён. Штодня мышы вопытных груп атрымлівалі прэпарат «Карнівіт» 

у дозах 1/10, 1/20 і 1/50 ад ЛД50. Было ўстаноўлена, што прэпарат «Карнівіт» не выклікае таксічнага эфекту пры 

працяглым ужыванні. У мышэй вопытных груп не было ўстаноўлена зніжэння жывой масы і яе сярэднесутачных прыро-

стаў у параўнанні з жывёламі кантрольнай групы. Клінічнае стан паддоследных жывёл на працягу эксперыменту прак-

тычна не змяняўся. У асобных мышэй групы, якія атрымлівалі прэпарат «Карнівіт» у дозе 1 / 10 ад ЛД50 да канца экспе-

рыменту з'явіліся прыкметы таксікозу, якія не ўплывалі на актыўнасць і ўжыванне корму. Марфалагічныя і біяхімічныя 

паказчыкі крыві мышэй кантрольнай і доследнай груп не мелі статыстычна значных адрозненняў. Статыстычна значнай 

апынулася розніца паміж зместам мачавіны ў мышэй, якія атрымлівалі «Карнівіт» ў дозе 1 / 10 ад ЛД50, і глюкозы ў 

мышэй, якія атрымлівалі «Карнівіт» ў дозе 1 / 20 ад ЛД50 (р<0,05) у параўнанні з кантрольнай групай. Праведзеныя дасле-

даванні даказалі бясшкоднасць прэпарата «Карнівіт» і адсутнасць у яго таксічнага эфекту пры ўжыванні ў лабаратор-

ных жывёл. Выкарыстаны далей для прафілактыкі таксічных гепатапатый ў паросных і подсосных свінаматак 

«Карнівіт» паказаў высокую эканамічную эфектыўнасць. 

Ключавыя словы: гепатапратэктарны прэпарат, карніцін, вітамін Е, цынку гліцынат, натрыю цытрат, белыя мышы, 

таксічнасць. 

The EE "Belarusian State Agricultural Academy" has developed a complex veterinary drug "Karnivit" with a hepatoprotective 

effect. The drug consists of vitamin E, carnitine, zinc glycinate, sodium citrate. Acute, subacute and chronic toxicity of the drug was 

determined on white mice. When studying acute toxicity, its median lethal dose (LD50) was determined, which was 10800 mg/kg. On 

the basis of the results obtained, the drug "Karnivit" belongs to the IV class of danger – the substances are low-hazard. Subacute and 

chronic toxicity studies were conducted for 120 days. Every day, the mice of the experimental groups received the drug "Karnivit" in 

doses of 1/10, 1/20 and 1/50 of LD50. It was found that the drug "Karnivit" does not cause a toxic effect with prolonged use. In mice 

of the experimental groups, there was no decrease in live weight and its average daily gain compared to animals in the control 

group. The clinical condition of the experimental animals remained virtually unchanged throughout the experiment. In some mice of 

the group treated with the drug "Karnivit" at a dose of 1/10 of LD50, signs of toxicosis appeared by the end of the experiment, which 

did not affect activity and food intake. Morphological and biochemical parameters of the blood of mice in the control and experi-

mental groups had no statistically significant differences. There was a statistically significant difference between the urea content in 

mice treated with Karnivit at a dose of 1/10 of LD50 and glucose in mice treated with Karnivit at a dose of 1/20 of LD50 (p<0.05) 

compared with the control group. The conducted studies have proved the harmlessness of the drug "Karnivit" and the absence of its 

toxic effect when used in laboratory animals. Subsequently used for the prevention of toxic hepatopathy in pregnant and lactating 

sows, Karnivit showed high economic efficiency. 

Уводзiны 

Шматлiкiя даследваннi, праведзеныя навукоўцамi Беларусi i замежных краiн, пацвярджаюць 

наяўнасць у свiней розных полаўзроставых i гаспадарчых груп хвароб печанi запаленчага i 

дыстрафiчнага характару, маючых у асноўным таксiчнае паходжанне [1–3]. На фоне экза- i 

эндагенных таксiчных уздзеянняў у печанi свiней разгортваецца комплекс альтэратыўных, 

дыстрафiчных, некрабiятычных i некратычных змяненняў. Асноўнае наступства гэтых змяненняў – 

прыгнечанне ўсiх функцый печанi (сiнтэтычнай, супрацьтаксiчнай, жоўцевыдзяляльнай i г.д.), а на 

ўзроўнi макраарганiзму – дысбаланс ана- i катабалiчных працэсаў, глыбокiя парушэннi абмену 

рэчываў, пагаршэнне гаспадарчых паказчыкаў [4–6] 

З-за цяжкасцi своечасовай прыжыццёвай дыягностыкi таксiчных гепатозаў i гепатытаў 

(гепатапатый) комплексная тэрапеўтычная дапамога таксама  не заўсёды аказваецца своечасова. Таму 

вялiкую значнасць набываюць лячэбна-прафiлактычныя мерапрыемствы з выкарыстаннем лекавых i 

кармавых сродкаў, якія уздзейнічаюць на розныя бакi патагенезу хваробы [7–10]. 

Стварэнне i апрабаванне комплекснага прэпарату, якi перадухiляе развiццё дыстрафiчных 

змяненняў у печанi: яе атлусцення, актывiзацыю працэсаў перакiснага акiслення лiпiдаў, безумоўна, 

мае вялiкую значнасць для практычнай ветэрынарыi. Аднак, акрамя тэарэтычнага абгрунтавання 

пазiтыўных бакоў яго асобных складнікаў, неабходна вызначэнне таксiчных якасцяў прэпарату. Iх 

наяўнасць адразу робiць малазначнымi ўсе вынайдзеныя станоўчыя эфекты таго цi iншага 

кампаненту прэпарату. 

Мэтай доследаў стала падрыхтоўка дадзеных для абгрунтавання звестак аб бясшкоднасцi 

комплекснага ветэрынарнага прэпарата з гепатапратэктарным дзеяннем «Карнівiт» для свiнаматак.  

Асноўная частка 

Работы праводзіліся ва ўмовах кафедры біятэхналогіі і ветэрынарнай медыцыны УА «Беларуская 

дзяржаўная сельскай акадэміі» (БДСГА) і кафедры ўнутраных незаразных жывёл УА «Віцебская 

ордэна дзяржаўная акадэмія ветэрынарнай медыцыны». Даследваннi ставiлiся на ўзоры 

сканструяванага на базе УА БДСГА ветэрынарнага прэпарату «Карнівіт».  

У склад ветэрынарнага прэпарату «Карнівіт» уваходзяць два кампаненты:  

– кампанент 1, якi ўяўляе сабой вадкасць ад безкаляровага да светла-жоўтага колеру, са 

спецыфiчным пахам, у якiм дапускаецца апалесцэнцыя;  

– кампанент 2 – парашок ад светла-ружовага з украпiнамi да карычневага колеру.  

Кампанент 1 прэпарата «Карнівіт» змяшчае вітамін Е i дапаможныя рэчывы, а кампанент 2 – 

карнiцiн (у выглядзе карнiцiна гідрахларыда), цынк (у выглядзе цынку гліцынату), натрыя цытрат i 

дапаможныя рэчывы.  

Агульная гепатапратэктарнае дзеянне кампанентаў препарату абумоўлена дзейнасцю яго 

складнiкаў: 

1) рэгуляцыяй ліпіднага абмену ў арганізме (алейны раствор вітаміна Е, L-карніцін); 

2) рэгуляцыя бялковага і вугляводнага абмену ў арганізме (L-карніцін, камплексанат цынку (на 

аснове гліцыну), алейны раствор вітаміна Е);  

3) рэгуляцыяй кіслотна-асноўнай раўнавагі ў арганізме і ліквідацыі стану ацыдозу (L-карніцін, 

натрыю цытрат);  

4) антыаксідантнай актыўнасцю (алейны раствор вітаміна Е, натрыю цытрат);  

5) стымуляцыяй гемапаэзу (алейны раствор вітаміна Е, камплексанат цынка (на аснове гліцыну));  

6) гепатапратэктарным дзеяннем (алейны раствор вітаміна Е, комплексанат цынку (на аснове 

гліцыну));  

7) павышэннем узроўню натуральнай рэзістэнтнасці і імуннай рэактыўнасці (алейны раствор 

вітаміна Е, камплексанат цынку (на аснове гліцыну)). 

Вывучэнне вострай таксічнасці праводзілі на белых мышах абодвух полаў масай 20–25 г ў 

адпаведнасці з «Метадычнымі ўказаннямі па таксікалагічнай ацэнцы хімічных рэчываў і 

фармакалагічных прэпаратаў, якія ўжываюцца ў ветэрынарыі» (Мінск, 2007) [11].  

Для вызначэння вострай таксічнасці былі сфарміраваныя 6 груп белых мышэй па 10 жывёл у 

кожнай. Прэпарат жывёлам ўвадзілі ў страўнiк (пры дапамозе занда) пасля злучэння кампанентаў 1 і 

2 згодна з iнструкцыяй па ўжываннi і развядзення з дыстыляванай вадой. Для гэтага бралася розная 

колькасць эмульсii, якая давадзiлася дыстыляванай вадой да 0,5 мл. Мышам кантрольнай групы 

ўводзiлi адну дыстыляваную ваду.  

Жывёлы першай групы атрымалі дозу прэпарату 20000 мг/кг масы цела жывёлы , другой – 

10000 мг/кг, трэцяй – 8000 мг/кг, чацвёртай – 4000 мг/кг, пятай – 2000 мг/кг. За мышамі ўсіх груп 

вялося назіранне на працягу 14 дзён і ўлік іх клінічнага стану. Таксама быў праведзены падлік 

колькасці загінуўшых мышэй пры выкарыстаннi кожнай дозы.  

Пасля заканчэння доследаў, а таксама ў выпадку гiбелi праводзілася аўтапсiя загінулых мышэй. 

Атрыманыя вынікі аналізаваліся і на іх падставе па метадзе Першіна Г. Н. [11, с. 74)] быў праведзены 

разлік сярэднесмяротнай дозы (ЛД50). На падставе ГОСТ 12.1.007-76 [12] быў вызначаны клас 

небяспекі прэпарата «Карнівіт».  

Вывучэнне падвострай і хранічнай таксічнасці праводзілі на беспародных белых мышах абодвух 

палоў масай 18-20 г ў адпаведнасці з «Метадычнымі ўказаннямі па таксікалагічнай ацэнцы хімічных 

рэчываў і фармакалагічных прэпаратаў, якія прымяняюцца ў ветэрынарыі» [13]. Для вывучэння 

падвострой і хранічнай таксічнасці былі сфарміраваныя 4 групы жывёл па 10 асобiн у кожнай. 

Прэпарат уводзілі белым мышам у страўнiк (пры дапамозе занда) у выглядзе эмульсіі нашча. Мышы 

першай групы атрымлівалі прэпарат у дозе 1/10 ад ЛД50, мышы другой групы – у дозе 1/20 ад ЛД50, 

мышы трэцяй групы – у дозе 1/50 ад ЛД50, мышы кантрольнай групы атрымлівалі дыстыляваную 

ваду. Эксперымент працягваўся 120 дзён. Стан здароўя і паводзіны мышэй кантраляваліся штодзень. 

Акрамя таго, сістэматычна рабілася ўзважванне мышэй (кожныя 10 дзён).  

У выпадку гібелі паддоследных жывёл праводзілася іх паталагаанатамічнае анатамiраванне. 

Напрыканцы доследу быў праведзены зарэз мышэй і атрыманне крыві для марфалагічнага і 

біяхімічнага даследвання. У крыві вызначалася ўтрыманне эрытрацытаў, лейкацытаў, гемаглабіну, 

агульнага бялку (АБ), альбуміну, агульнага білірубіну (АБiл), мачавіны, глюкозы, актыўнасцяў 

аланін- (АлАт) і аспартатамінатрансфераз (АсАт).  

Вынікі і іх абмеркаванне. Ужыванне прэпаратаў, нават распрацаваных на аснове рэчываў, якія 

ўдзельнічаюць у фізіялагічных працэсах арганізма без ацэнкі іх таксічных уласцівасцяў на 

лабараторных жывёл немагчыма. Гэта датычыцца і прэпарату «Карнівіт», які змяшчае ў сваім складзе 

інгрыдыенты, якія рэгулююць разнастайныя бакі абмену рэчываў праз нармалізацыю 

функцыянальнай актыўнасці печані (вiтамiн Е, вiтамiнападобнае рэчыва карнiцiн, мiкраэлемент 

цынк, метабалiт цыклу Крэбса – цытрат). 

Звесткi пра захаванасць мышэй пры выкарыстаннi розных дазiровак прэпарату прыведзены ў 

табл. 1. 
 

Таблiца 1 .  Захаванасць мышэй пры выкарыстаннi карнiвiту i тэрмiны iх гiбелi 
 

№ групы жывёл 
Захаванасць мышэй пасля ўвядзення прэпарату на працягу 14 дзён 

Загiнула мышэй % смяротнасцi Дзень гiбелi пасля ўвядзення карнiвiту 

1 10 100 Першы 

2 6 60 Першы 

3 2 20 Пяты 

4 0 0 – 

5 0 0 – 

6 0 0 – 
 

Гібель мышэй першай і другой груп наступіла на працягу першых сутак пасля ўвядзення прэпарата 

пры з'явах прыгнёту, смагі, цыянозу і прыкмет асфіксіі. Мышы трэцяй групы памерлi на 5-я суткі 

назірання з прыкметамі прыгнячэння, задышкi, смагі. Усе трупы загінулых мышэй анатамiравалiся ў 

дзень гiбелi. Падчас анатамiравання адзначаліся дыстрафічныя змены ў печані і нырках, ацёк лёгкіх, 

цыяноз слізістых абалонак і скуры. Трупнае адубенне вызначалася ўмерана.  

У мышэй, якія засталіся ў жывых, парушэнняў паводзін вызначана не было. Жывёлы адэкватна 

рэагавалі на знешнія раздражняльнікі, ахвотна прымалі корм і ваду, выпадкаў канібалізму і 

самапагрызання не не назiралася. Пасля ўвядзення прэпарата ў жывёл усіх груп адзначалася частая 

дэфекацыя, якая самастойна знікла ў выжыўшых жывёл на другi дзень назіранняў.  

Пры разліку сярэднесмяротнай дозы было вызначана, што ЛД50 складае 10800 мг/кг. Гэта 

дазволіла (у адпаведнасці з ГОСТ 12.1.007-76), аднесці прэпарат «Карнівіт» да IV класа небяспекі – 

рэчывы малаапасныя (LD50 звыш 5000 мг/кг масы).  

Вывучэнне падвострай і хранічнай таксічнасці праводзілася на працягу 120 дзён з перыядычным 

узважваннем жывёл. Вынікі ўзважвання мышэй пры вывучэнні падвострай і хранічнай таксічнасці 

прэпарата прыведзены ў табл. 2. 
 

Табліца 2 .  Вынікі ўзважвання мышэй доследных і кантрольнай груп, г (Х±σ) 
 

Групы жывёл Пачатак доследу 20-ы дзень 60-ы дзень 80-ы дзень 120-ы дзень 
ССП* 

за 120 дней 

Контрольная 18,8±0,58 21,2±1,11 22,1±1,33 22,8±1,17 26,1±1,39 0,061 

1/10LD50 19,0±0,50 21,6±0,94 21,7±1,11 22,1±1,19 25,8±1,51 0,057 

1/20 LD50 19,2±0,47 22,4±1,62 22,7±2,10 23,4±2,10 27,1±1,66 0,066 

1/50 LD50 19,3±0,62 20,0±0,56 21,5±1,20 23,8±1,75 27,0±0,68 0,064 

* – сярэднесутачны прырост жывой вагi. 
 

Як сведчаць дадзеныя таблiцы, прэпарат «Карнівіт» у выпрабаваных дозах не аказаў негатыўнага 

ўплыву на рост і развіццё мышэй. У жывёл, якія атрымлівалі прэпарат у дозах 1/20 і 1/50 ад ЛД50, 

жывая маса і яе сярэднесутачнае павялічэнне аказаліся нават вышэй, чым у мышэй кантрольнай 

групы (на 8,2 i 4,9 % адпаведна).  

У той жа час у мышэй, якія атрымлівалі прэпарат у дозе 1/10 ад ЛД50, дадзеныя паказчыкі 

апынуліся некалькі ніжэй, чым у мышэй кантрольнай групы. Ва ўсіх выпадках розніца ў змене масы 

мышэй падчас доследу была статыстычна нязначнай (р>0,05).  

Асноўная колькасць мышэй ўсіх груп на працягу эксперыменту заставаліся клінічна здаровымі. Іх 

поўсць заставалася чыстай, гладкай, белай, бліскучай, а скура і слізістыя абалонкі – ружовымі. 

Паводзіны мышэй характарызавалася актыўнай рухомасцю. Апетыт і паядальнасць кармоў былі 

добрымі, адхіленнi і парушэннi ў страваванні і рабоце органаў дыхання не вызначалiся. Да моманту 

заканчэння эксперыменту (на 100–110 дзень) у некалькіх паддоследных мышэй групы, 

атрымлiваючай прэпарат «Карнівіт» у дозе 1/10 ад LD50 з'явіліся клінічныя прыкметы таксікозу ў 

выглядзе прыгнячэння, страты бляску поўсцi, бледнасці слізістых абалонак, палiпноэ. Аднак 

рухомасць і прыём ежы ў мышэй дадзенай групы былі захаваны.  

Паміж марфалагічнымі і біяхімічнымі паказчыкамі крыві мышэй кантрольнай і доследнай груп 

статыстычна значных адрозненняў, якія сведчаць аб таксікозе вызначана не было. Пра павышэнне 

нагрузкі на ныркі і на печань паказвае ўзрастанне актыўнасці АлАт да 42,78±4,605 ІА/л, што на 5,9 % 

перавышае актыўнасць фермента ў крывi жывёл кантрольнай групы (р>0,05), канцэнтрацыi мачавіны да 

5,04±0,388 ммоль/л (перавышэнне паказчыку кантрольнай групы склала 3,7 % пры p<0,05) і АБіл да 

1,03±0,086 мкмоль /л (перавышэнне паказчыку кантрольнай групы склала 8,4 % пры p>0,05). Адначасова 

ў крывi гэтых мышэй у параўнаннi з кантрольнай групай зменшылася канцэнтрацыя альбумiну 

(да 32,8±1,54 г/л (на 6,1 %). Тым не менш, i гэтая рознiца была статыстычна нязначнай (р>0,05). 

У той жа час аб стымулюючым уплыве прэпарата на гемапаэз, вугляводны абмен і сiнтэтычную 

актыўнасць печані ўскосна ўказваюць некаторыя марфалагічныя і біяхімічныя паказчыкi крыві 

мышэй групы, у якой прэпарат ужываўся ў дозе 1/20 ад ЛД50. У гэтых жывёл у параўнаннi з 

кантрольнай групай утрыманне эратрацытаў павялiчылася на 4,4 % (да 6,38±0,348 х1012/л), а канцэн-

трацыя альбумiну на 3,2 % (да 35,9±2,02 г/л). Гэтая рознiца была статыстычна нязначнай. Статы-

стычна значным (p<0,05) стала ўзрастанне канцэнтрацыi глюкозы да 4,14±0,425 ммоль/л (на 15,6 % у 

параўнаннi з кантрольнай групай).  

З ліку паддоследных мышэй на працягу эксперыменту загiнулi чатыры (дзве – у групе, 

атрымлiваючай прэпарат у дозе 1/20 LD50 на 20-ы дзень эксперыменту, па адной – з груп, 

атрымлiваючых прэпарат у дозах 1/10 LD50 i 1/50 LD50 на 40-вы дзень эксперыменту), з ліку 

кантрольных – адна (на 40-вы дзень эксперыменту). Якія-небудзь спецыфічныя паталагаанатамічныя 

змяненнi, якiя б сведчылi аб развiццi iнтаксiкацыi, падчас аутапсii не вызначалiся. Найбольш 

верагоднымi прычынамi смерці былі хібы падчас увядзення прэпарата.  

Атрыманыя вынікі паказваюць, што прэпарат «Карнівіт» пры працяглым скормліванні белым 

мышам у дозах 1/10 ад ЛД50 (1080 мг/кг), 1/20 ад ЛД50 (540 мг/кг) i 1/50 ад ЛД50 (216 мг/кг) не 

аказваюць на жывёл доследных груп значнага таксiчнага эфекту. 

Атрыманыя вынiкi дазволiлi ў далейшым выкарыстаць прэпарат «Карнiвiт», як лячэбна-

прафiлактычны сродак з мэтай перадухiлення развiцця ў паросных i падсосных свiнаматак таксiчных 

гепатапатый. Пры гэтым, акрамя атрымання станоўчага прафiлактычнага эфекту, эканамiчная 

эфектыўнасць праведзеных мерапрыемстваў з выкарыстаннем карнiвiту склала ў паросных 

свiнаматак 3,0 рублi на адзiн рубель выдаткаў, а ў падсосных – 4,05 рублi на адзiн рубель выдаткаў. 

Заключэнне 

Праведзеныя даследванні паказалі, што прэпарат «Карнівiт» бясшкодны i не аказвае таксiчнага 

ўздзеяння на арганiзм лабараторных жывёл. Пра гэта сведчаць:  

1) сярэднесмяротная доза (ЛД50) прэпарата «Карнівіт» пры аднаразовым пераральным ужыванні 

складае 10800 мг/кг масы. 

2) па ГОСТ 12.1.007-76 прэпарат «Карнівіт» адносiцца да IV класа – рэчывы малаапасныя.  

3) прэпарат «Карнівіт» пры працяглым ужываннi яго ў белых мышэй у дозах 1/10 ад ЛД50, 1/20 

ад ЛД50, 1/50 ад ЛД50 не аказвае на доследных жывёл вызначанага таксічнага дзеяння.  

4) прэпарат ветэрынарны «Карнівiт» выкарыстаны пры далейшым вывучэннi як сродак для 

прафілактыкі таксічных гепатапатый у свінаматак, якія змяшчалiся ва ўмовах свiнагадоўчых 

комплексаў, аказаў станоўчы эканмiчны эфект (3,0 i 4,05 рублi на рубель выдаткаў у паросных i 

падсосных свiнаматак адпаведна). 

